
Upprit um flytan av ræðisrætti viðv. høvuðskontu 11121 Umbygging í Tinganesi

Í fíggjarlógini fyri 2004 er høvuðskonta 11121 Umbygging í Tinganesi (stovnur nr. 136545) at finna undir § 2 – eins og undanfarin ár. Løgmaður hevur havt politisku og fyrisitingarligu ábyrgdina viðvíkjandi kontuni. Løgmansstjórin hevur staðið sum stovnsleiðari.

Landsverkfrøðingurin (LV) og Løgmansskrivstovan (LMS) hava samstarvað um tær verkætlanir, sum kontan hevur fíggjað. Fíggjarstýringin hevur í hesum viðfangi verið ógreið, og hevur tí verið mett neyðugt, at samstarvsskipanin millum LV og LMS bleiv endurskoðað. 

LV hevur víst á, at ein grundleggjandi veikleiki í skipanini er, at LV ikki hevur havt ræðisrætt á kontuni og harvið nøktandi møguleika fyri at fylgja við í øllum útreiðslum, sum hava við játtanina at gera.

Millum annað av hesum ávum verður mælt til, at ræðisrætturin viðvíkjandi høvuðskontu 11121/stovnsnr 136545 verður fluttur til LV, tó uttan at kontan verður flutt av §2. 

Talan verður við hesum ikki um, at málsøkið verður flutt frá løgmanni til annan landsstýrismann at umsita. 

Tá ið ræðisrætturin er fluttur LV, kann ábyrgdarbýtið millum fyrisitingarligu partarnar lýsast nakað soleiðis:

1. Politiska og evsta fyristingarliga ábyrgdin viðvíkjandi kontuni liggur framvegis hjá løgmanni.


2. LV hevur ábyrgd mótvegis løgmanni í smb. við fíggjarskil og tað virksemi, sum hoyrir til játtanina. (LV hevur so at siga ”farloyvi” frá landsstýrismanninum í vinnumálum og starvar fyri løgmann, tá ið hann røkir uppgávur, sum hava við játtanina at gera).

Vísast kann til fordømi í smb. við høvuðskontu 13201 Norðurlandasamstarv, ráðharraráð, stovnur nr. 101220 á §15. Landsstýrismaðurin í innlendismálum umsitir norðurlandamál, men hevur hann latið ræðisrættin viðvíkjandi kontuni til løgmansstjóran at umsita sína vegna.

Tinganes 25 mai 2004

Sjúrður Rasmussen

Jonhard Eliasen

